
Accident sin il Lai da Silvaplauna: 
Suspendì l’inquisiziun

La procura publica grischuna ha 
suspendì l’inquisiziun penala en 
connex cun l’accident mortal 
cun ina maschina da pista sin il 
Lai da Silvaplauna avant in onn. 
Il favrer avant in onn era la ma
schina rutta tras il glatsch dal lai 
ed il manischunz era najà. Per 
l’accident na possia nagin ve
gnir fatg responsabel , uschia ha 
decis la procura publica. Las in
quisiziuns e las expertisas da la 

Scola politecnica federala da 
Turitg (ETH) e da la gruppa da 
lavur per la mecanica d’acci
dents han mussà che la maschi
na è rutta tras il glatsch entras 
ina flaivlezza locala ed a curta 
vista. Quest effect saja perfid e 
strusch previsibel. Perquai na 
possian ins betg renfatschar ad 
insatgi in sa cuntegnair penal re
levant. Quai ha communitgà la 
procura publica grischuna.

� L’AURA

Pil pli bel e detg amiaivel
Situaziun generala: In currrent 
dal nord maina aria pli umida e 
frestga vers las Alps.
Oz: Sur la nebl’auta che tanscha 
da 1800–2000 meters fai en las 
Alps aura sulegliva. La tempera
tura maximala è tranter 6 e 9 
grads, en la Vallada dal Rain 
fin 12 grads, en l’Engia
dina enturn 6 grads.
Prognosa: Il mardi e la 
mesemna èsi en il nord 
per gronda part sulegliv e 
nebl’auta, cun bisa fin 8 grads. La 
gievgia fai aura sulegliva tar 9 
grads. Il venderdi surtrai ed i cu
menza a plover, fin 10 grads. En 
il sid fai da mardi fin gievgia aura 
sulegliva e miaivla. Il venderdi 
poi dar singuls uradis.

� CONVIVENZA

Ina dunna tutga 
a chasa en cuschina

DAD ANNA NEGRINI*

J au vi descriver oz ina 
dunna ipotetica che re

preschenta però ina gronda 
part da las dunnas giuvnas 
da nossa societad moderna.

E lla è giuvna ed è occu
pada cun ses studi che 

cuzza almain anc trais 
onns. Ses geniturs la suste
gnan nua ch’els pon. La 
matta ha in ami, ma ella 
n’ha insumma betg en il 
senn da fundar ina famiglia 
uss u en il proxim futur. La 
carriera duai avair la pli 
gronda prioritad en sia vita, 
cunquai ch’ella vuless cun
tanscher insatge e betg mo 
far il tegnairchasa e guardar 
dals uffants – uschia fiss la 
vita gea quasi a fin avant 
ch’ella ha cumenzà. Il 
mund n’ha ella er anc betg 
vis e cun uffants è quai ina 
chaussa impussibla da via
giar lunsch enturn. Sch’ella 
avess d’avair in di uffants, 
alura il pli baud cun 35 
onns, ed er alura fiss la car
riera tuttina anc in tema 
per ella. Il pli impurtant 
per ella è da betg esser de
pendenta d’in um – mari
dada u betg.

Quest exempel stat per
ina massa dunnas

giuvnas d’ozendi. Questa
midada ha mo pudì succe
der tras l’egualitad dad um
e dunna – quai ch’è era
bun uschia. Cun il gia
visch da far carriera da las
dunnas sa mida natiral
main era la repartiziun da
las rollas entaifer ina fa
miglia. I n’è betg pli auto

maticamain il bab che la
vura e nutrescha la fami
glia ed era betg la dunna
che stat a chasa. Deplora
blamain poi era capitar che
l’uffant vesa ses geniturs
mo darar, perquai che tuts
dus geniturs lavuran. I po
però tuttavia funcziunar
bain, era sche quai na fiss
betg stà imaginabel anc
avant paucs onns.

J au enconusch dentant 
era dunnas en mia ve

gliadetgna che han in’ima
ginaziun cumplettamain 
differenta d’ina famiglia. 
Ella è sumeglianta a quella 
da la generaziun da mes tat 
e da mia tatta. Ellas plani
seschan gia ussa lur fami
glias e sa fan quitads per lur 
ura biologica – e quai cun 
24 onns! Avair finamiras è 
bain bun ed endretg, ma sa 
far pressiun per talas chaus
sas ma para tuttina prest 
surfatg.

J au pens che mintgin e 
mintgina duess tscher

ner sez cura e co ch’el u ella 

vuless ina famiglia. Qua na 
datti era betg ina tscherna 
gista u fallada. In bun cus
segl è dentant da betg pla
nisar memia bler. La vita 
porta la fin finala quai 
ch’ella vul e metta uschia 
sutsura noss plans. Pli pau
cas aspectativas che nus 
avain e dapli surpraisas che 
spetgan nus.

J au n’hai en sasez mai vu
lì maridar ed avair uf

fants, ma era jau sun da 
l’avis ch’il futur vegn a pur
tar il dretg per mai sco per 
mintgin auter. Ina dunna 
sco er in um na tutgan betg 
en cuschina, mabain là, 
nua ch’els èn cuntents – e 
sche quai è la cuschina, è 
quai era bun.

* Anna Negrini è creschida si a Sa-
vognin. Ella ha fatg la matura bilingua 
e studegia a la Scola auta da pedago-
gia dal Grischun.

Vocabulari
tutgar – gehören
cuntanscher – erreichen
far il tegnairchasa – den Haushalt 
machen
viagiar – reisen
nutrir – ernähren
sa far quitads – sich Sorgen 
machen
surfatg – übertrieben
Tscherner – auswählen, 
entscheiden 
fallà – falsch
metter sutsura – durcheinander
bringen
aspectativa – Erwartung
surpraisa – Überraschung

Unterstützt von 
der Lia Rumantscha

Uniun da chant cun nova presidenta
� (rtr) Lucretia Bärtsch è la nova 
presidenta da l’Uniun chantuna
la da chant dal Grischun. La ra
dunanza da delegads a Domat ha 
elegì Bärtsch sco successura da 

Retus Giger che ha timunà l’uniun 
ils ultims 13 onns. Sper l’elecziun 
da la nova presidenta chantunala 
han las delegadas ed ils delegads 
er decidì da surdar l’organisaziun 

da la Festa chantunala da chant il 
2018 a Chiavenna. La proposta 
da dar la festa chantunala ordaifer 
il Grischun è vegnida dal Chor vi
ril da Samedan.

